
1.LOGİSTİKADA KONSEPSİYA
Konsepsiya baxışlar sistemi olub hadisə və proseslərin bu və ya digər dərəcədə  başa  düşülməsi  kimi  izah  edilir. 

İqtisadiyyatın logistikləşdirilməsi prosesinin dərk edilməsi, öyrənilməsi material və onlara bərabər tutulan maliyyə və informasiya axınlarının ilkin mənbədən son təyi​nat məntəqəsinə qədər hərəkətilə bağlı yerinə  yetirilən əməliyyatlar logistik yanaşma ideyasının başa düşülməsinə əsaslanır. İstehsal, kommersiya, sahibkarlıq və təsərrüfat fəaliyyətinin digər növləri kimi material axınlarının idarə edilməsi ilə əlaqədar olan fəaliyyət də ilkin inkişaf mərhə​ləsindən başlayaraq müxtəlif dövrlərdə insanlar tərəfindən həyata keçirilmişdir.

Sənaye istehsalı sahəsində müəssisələrin iqtisadi fəaliyyətlərini xarak​terizə edən mühüm göstəricilərdən biri avadanlıqların optimal yüklənməsi gös​təricisidir. Bu hər şeydən əvvəl maşın və aqreqatların müəssisənin əsas fond​larında böyük xüsusi çəkiyə və ümumi xərclər içərisində istehsal xərclərinin əhəmiyyətli paya malik olması ilə izah edilir. Başqa sözlə, istehsalçı müəssi​sələrinin fond tutumu gös​təricisi fond verimi göstəricisini üstələməməsi üçün mövcud avadanlıqların optimal yüklənməsi mikro-iqtisadiyyatın vacib prob​lemlərindən biri hesab olunur. Buna görə də avadanlıqların tələb olunan səviyyədə yüklənməsi müəssisənin məhsul istehsalı üzrə strategiyasının hazırlanması  zamanı  ən  mühüm  məqsədlərdən  birini  təşkil  etməlidir. 
 İnzibati-amirlik dövründə həm strateji planlaşdırma, həm də müəssisələrin idarə edilməsi aspektindən qeyd edilən bu tələb sifarişlərin yerinə  yetirilməsi müddətlərinə yüksək səviyyədə riayət olunması, ehtiyatların tələb olunandan aşağı səviyyədə yaradılması və optimal idarə edilməsi, material resurs​larının istehsal mərhələsindən qısa vaxt kəsiyində keçməsi kimi göstəricilərə üstün yer vermək məqsədinə xidmət edirdi.

Buna görə də firma daxilində və ya ondan kənarda cərəyan edən logistik proseslərin mahiyyətini xarakterizə etmək və səciyyələndirmək üçün logistika elmi idarəetmənin  bir   sahəsi  kimi  aşağıdakı  kateqoriyalara  əsaslanır: 

· Nəqliyyat – tədarükat xərjləri. Bu xərclər məhsul istehsalı üçün zəruri olan ayrı-ayrı material resurslarına sifarişlərin verilməsi prosedurunun təşkili və onların həyata keçirilməsi, material qiymətlilərinin tədarükü və nəql edilməsi ilə əlaqədar çəkilən məsrəfləri xarakterizə edir. Praktiki olaraq nəqliyyat - tədarükat xərcləri logistik xərclərin bir hissəsini təşkil etməklə bərabər məhsul​gön​dərənlər şəbəkəsinin formalaşması, onların seçilməsi və qiymətləndi​ril​məsi, eləcə də nəqliyyat, poçt – teleqraf, ezamiyyət, yolda olan məhsulların təbii itki norması çərçivəsində çatışmaması və ya itkisi  ilə  bağlı  çəkilən  xərcləri də  özündə  əks  etdirir. 
· Ehtiyatların yaradılması və saxlanması xərjləri istehsal prosesinin fasiləsiz yerinə yetirilməsi və bu əsasda hazır məhsul üzrə alıcıların sifarişlərinin vaxtında icra edilməsi məqsədilə ehtiyatların yaradılması və onlara cari xidmətin (vergilərin verilməsi, inventarlaşdırmanın aparılması, bank kreditlərinə görə faizlərin ödənilməsi və s.) həyata keçirilməsinə, ehtiyatların saxlanması və təsərrüfat risklərinin sığortalaşdırılmasına istehlakçı  firmaların  çəkdikləri  xərclərdən  ibarətdir.
· Nəqliyyat xərjləri istehsal ediləcək hazır məhsulların substansiyasını təşkil edən material resurslarının, hazır məhsulların özlərinin və dəstləşdirici məmulatların istehsalçı müəssisələrdən istehlakçı müəssisələrə daşınmasına çəkilən nəqliyyat – tədarükat xərclərinin bir qismi olmaqla bura tarif haqları, yükləmə – boşaltma işlərinə sərf edilən məsrəflər və ekspeditor xidməti üzrə  xərclər  aid  edilir.
· Anbar xərjləri anbarların tikilməsi və saxlanılması, anbar heyətinə əmək haqqının verilməsi, inzibati-idarəetmə xərcləri, təbii itki norması daxilində anbarda saxlanılan məhsulların itkisi nəticəsində onların dəyərinin ödənilməsi  ilə  əlaqədar  xərcləri  özündə  əks  etdirir. 
 Firmalar üçün logistik yanaşma sistemli dərk etmə, bütövlük, ümumi xərclərin optimallaşdırılması, vahid rəhbərlik və sairəni nəzərdə tutduğundan logistik strate-giyanın reallaşdırılması zamanı onun  əsas vəzifəsi  şəkil 5.1 - də verilmiş  formada  ola  bilər. 

Şəkil 5.1. Firmanın inteqrativ logistik strategiyasının
reallaşdırılmasının əsas vəzifələri
Qeyd edildiyi kimi logistik layihələşdirmə zamanı firma üçün logis​tika​nın tətbiq imkanlarının müəyyənləşdirilməsi məqsədilə əvvəlcədən müvafiq təhlilin aparılması onun bu firmada vəzifələrinin və bütövlükdə missiyasının müəyyənləşdirilməsinə şərait yaradır. Bu zaman aşağıdakı  kateqoriyalar təhlil obyekti  kimi  çıxış  edir: 
· firmanın təşkilati strukturu, başqa sözlə firmanın normal fəaliyyətini təmin edən sistem yaradıjı elementlər arasında sadələşdirilmiş əlaqələr məjmu​sunun təhlili. Qeyd edilən bu kateqoriya əsasında təhlilin aparılması bir qay​da olaraq üç istiqamət: a) dəyər və natural göstəricilərlə ölçülən, firma daxi​lində istehsal edilən müxtəlif növə və təyinata malik məhsullar və ya göstərilən xidmətlər arasında qarşılıqlı münasibətlərə əsaslanan istehsal strukturu, b) əmə​liyyatların ardıcıllığı prinsipi üzrə texniki və kooperativ əlaqələrə malik firmanın idarəetmə orqanlarının tərkibi, c) idarəetmə qərarlarının qəbul edilməsi və reallaşdırılmasında qarşılıqlı rabitəni təmin edən xüsusi alt sistemlər, eləcə də ümumi idarəetmə sistemi üzrə təhlilin həyata keçirilməsini  nəzərdə  tutur.
· istehlakçıların sifarişlərinin yerləşdirilməsi, məhsul satışının və ümumi əmtəə dövriyyəsinin planlaşdırılması, istehsalın və istehsal güjlərinin optimal yük​lən​məsinin planlaşdırılması, istehsalın material resursları, istehsal avadan​lıqlarının isə ehtiyat hissələri ilə təminatının təşkil və idarə edilməsini həyata keçirə  bilən  logistik  metod  və  üsulların  təhlili; 
·  məhsul və xidmətlərin (ardıcıl texnoloji dövrlər üzrə), istehlakçıların (iri müştərilərin seçilməsi), ehtiyatların (istehsal və əmtəəlik) və məhsul​göndərmələrin  (tranzit  və  ya  anbar,  kiçik  və  ya iri)  tərkibinin  təhlili;
·  xarakter, istiqamət və intensivliyinə görə material axınlarının tərkibinin  və istehsal  güjlərinin  yüklənməsinin  təhlili; 
· logistik xərjlər də daxil olmaqla firmanın ümumi xərjlərinin  tərkibinin  təhlili. 
 Logistikanın effektivlik amillərinin müəyyənləşdirilməsi bu sırada ikinci mühüm vəzifə olmaqla firmanın makro və mikrologistik strategiyasının işlənib hazırlanması üçün əsas hesab olunur.

5.2. «DƏQİQ  VAXTINDA» LOGİSTİK KONSEPSİYASI
  Dünya təsərrüfat sistemində ən geniş yayılmış mikrologistik konsepsiyalardan biri JIT (just –in-time) «dəqiq vaxtında» konsepsiyası hesab edilir. Bu sistem ilk dəfə yapon istehsalçıları tərəfindən təklif edilmiş və verdiyi iqtisadi səmərə baxımından özünü ABŞ – da da təsdiq etmişdir. Daha doğrusu, bu konsepsiyanın meydana gəlməsi Yaponiyanın Toyota Motors və digər avtomobil şirkətlərinin KANBAN mikrologistik sisteminin geniş tətbiq edilməyə başlandığı ötən əsrin 50 – ci illərinə təsadüf edir. Bir qədər sonra KANBAN mikrologistik sistemindən avtomobil sənayesində istifadə etməyə cəhd edən amerikalılar da onu «dəqiq vaxtında» konsepsiyası adlandırmışlar. Bu konsepsiyanın tətbiq edildiyi ilk illərdə başlıca məqsəd avtomobil və ya onun ehtiyat hissə​lərinin hazırlanması ilə bağlı istehsal prosesinin fasiləsiz getməsi üçün istənilən növə və təyinata malik material resursları üzrə ehtiyatların yaradılmamasından ibarət idi. Başqa sözlə, «dəqiq vaxtında» konsepsiyası məntiqi baxımdan əmtəəlik məhsulun istehsalı üçün lazım olan material resursları üzrə ehtiyatların səviyyəsini mövcud məhsul partiyasının istehsalına lazım olan həddə qədər minimumlaşdırmaqdan ibarətdir. Bu isə öz növbəsində məh​sul​​göndərənlərdən 100% keyfiyyətli məhsulların göndəril​məsini  tələb edir. Çünki istər məhsul​göndərənlərin, istərsə də istehsalçıların hazır məhsul anbarlarında sığorta ehtiyatı yaradılmadığından göndərilən hər bir material resursu – hissə və ya qovşaq mütləq keyfiyyət üzrə standart tələblərə cavab verməlidir. Ehtiyatların minimum həddə qədər azaldılması göndərilən məhsulların keyfiyyəti problemini və məhsul-göndərənlərin servis xidməti məsələsini ön plana çəkməklə məhsulgöndərənlər və nəqletmə işlərini həyata keçirən departamentlər (agentlər) qarşısına keyfiyyətin yüksəldilməsi tələbini qoyur. Yəni, məhsulgöndərənlər özlərinin istehsal texnolo-giyasını JIT sistemi üzrə fəaliyyət gös​tərən istehlakçılara inteqrasiya etməyə tədricən vərdiş edirlər. Bu isə o deməkdir ki, məhsulgöndərənlər də keyfiyyətli məhsul istehsal etmək və bu məhsulları tələb olunan yerə vaxtında və keyfiyyətli çatdırmaq üçün özlərindən asılı olmayan obyektiv amillərin təsiri altında JIT sistemini tətbiq edirlər.

 Deməli, «dəqiq vaxtında» konsepsiyası bir tərəfdən hazır məhsul istehsalı üçün zəruri hesab edilən material resursları üzrə ehtiyatların minimum​laşdırılmasına əsaslanırsa, digər tərəfdən göndəriləcək material resurslarının, habelə hazır  məhsul-ların  keyfiyyətinin  yüksəldilməsinə  xidmət  edir. 

 İstehlakçılar məhsulgöndərənlərə günlük və ya dəqiq göndərmə saatları nəzərdə tutulan ciddi qrafiklər üzrə sifarişlər verir. Sifarişlərin tərtib edilməsinə çəkilən xərclər o qədər də böyük olmadığından istehsalçı firmalar ehtiyatların saxlanmasına çəkilən xərcləri minimumlaşdırmaq məqsədilə məhsulgöndərənlərə tez- tez sifariş paketlərinin təq​dim edilməsində daha maraqlıdır.

Logistik nöqteyi – nəzərdən «dəqiq vaxtında» (JIT) konsepsiyası ehtiyatların kifayət qədər sadə (binar) məntiqli idarə edilmə forması olmaqla onların aşağı həddinə - səviyyəsinin minimumlaşdırılmasına hər hansı ixtiyari məhdud tələblər qoymur. Bu zaman müxtəlif səviyyəli logistik kanallarda material axınlarını əmələ gətirən xammal, material və yarımfabrikatların cari həcmi hazır məhsul istehsalı proqramı baxımından onlara tələbatın cari həcmi ilə ahəngdarlıq təşkil edir. Yəni, istehsal proqramının yerinə yetirilməsi üçün nə qədər material resursları tələb olunursa, material axın​larının həcmi məhz bu tələbatın səviyyəsi qədər olur. Buna görə də heç bir ehtiyat növünün yaradılmasına ehtiyac qalmır. Belə bir ahəngdarlığa (sinxronluğa) iki bazis funksiyasının (aktivin) - təchizat və istehsal menecmentinin əlaqələndirilməsi nəticəsində nail olunur. İstehsal sahələri ilə (əməli menecmentlə) təchizat arasında uyğunluq, ahəngdarlıq əldə edildikdən sonra  «dəqiq vaxtında» logistik konsepsiyasından tədricən məhsulların fiziki bölüşdürülməsi, hazır məhsul-ların satış sistemində istifadə olunmağa başlandı və hal-hazırda makrologistik  sistemlərdə   geniş  tətbiq   edilir.

 Daha doğrusu, «dəqiq vaxtında» konsepsiyası birinci mərhələdə hazır məhsulun istehsal həcmi ilə tələb olunan zəruri material resurslarının həcmi arasında (istehsal sahələrinə istehsal ehtiyatı yaratmadan tələb olunan həcmdə material resursları göndərildiyindən) ahəngdarlığı, ikinci mərhələdə isə istehsal proqramı ilə məhsulların fiziki bölüşdürülməsi kanalları – satış şəbəkələri (satış şəbəkələrində əmtəəlik ehtiyatlar yaratmadan satış kanallarının «həzm» edə biləcəyi səviyyədə hazır məhsullar qəbul edildi​yin​dən)  arasında  ahəngdarlığı  təmin  edir. 

Müasir biznesin müxtəlif sahələrində «Dəqiq vaxtında» (JIT) logistik konsep-siyasına yanaşmalarda geniş ekspansiyanı nəzərə alaraq aşağıdakı təyi​nat​ları  vermək  olar:

 «Dəqiq vaxtında» logistik konsepsiyası ehtiyatları formalaşdırmaq və onların saxlanması ilə bağlı xərjləri minimumlaşdırmaq məqsədilə  hər bir təsərrüfat subyektinin zəruri həjmdə material resursları, bitməmiş istehsal qalığı, hazır məhsullarla təmin edilməsi (çatdırılması) üçün istehsal (əməli menejmentdə), təjhizat və məhsulların fiziki bölüşdürül​məsi prosesləri arasında sinxronluğa əsaslanaraq qurulan lo-gistik sistemlərin müasir  konsepsiyasıdır. 

 «Dəqiq vaxtında» (JIT) logistik konsepsiyası logistik dövr və onu təşkil edən elementlərlə sıx əlaqədardır. İdeal halda material resursları və hazır məhsullar logistik dövrənin (kanalın) müəyyən nöqtəsinə o vaxt çatdırılır ki, məhz bu anda (nə əvvəl, nə də sonra) onlara tələbat mövcud olur. Material resurslarının istehsal sahələrinə (yerlərinə), hazır məhsulların isə satış kanallarına tələbat yarandığı anda göndərilməsi, daha doğrusu tələbatın yarandığı anda istehsal sahələrinin material resursları ilə, satış kanallarının isə əmtəəlik məhsullarla təmin edilməsi istehsal və əmtəəlik ehtiyatların yaranmasını lüzumsuz edir. «Dəqiq vaxtında» konsepsiyasına əsaslanan müasir logistik sistemlər bazarda baş verən konyuktur  dəyişik​liklərə, xüsusilə istehsal proq-ramlarına edilən əlavə və düzəlişlərə tez  reaksiya  verilməsini  tələb   edir. 

 «Dəqiq axtında» (JIT) logistik konsepsiyası aşağıdakı əsas cəhətlərlə xarakterizə  olunur:

· material resursları, bitməmiş istehsal qalığının və hazır məhsul üzrə minimum  ehtiyatın  həcmi;

· istehsal (logistik)  tsiklin  qısalığı;

·  hazır məhsul istehsalının və məhsulgöndərmələrin böyük olmayan həcmi;

· material resurslarının tədarükatı üzrə kiçik sayda etibarlı məhsul​göndərənlər  və  nəqliyyat  agentliklərilə  qarşılıqlı  münasibətlər; 

· səmərəli  informasiya  təminatı;

· hazır  məhsulun yüksək  keyfiyyəti  və logistik  servis.

 Dünya ölkələri tərəfindən «dəqiq vaxtında» logistik konsepsiyasının  geniş tətbiq edilməsi istehsal menecmentlərinin ehtiyatların idarə edilməsi ilə bağlı fəaliyyətlərində (ənənəvi yanaşmada) əsaslı keyfiyyət dəyişikliklərinin baş verməsinə səbəb oldu.

«Dəqiq vaxtında» (JIT) logistik konsepsiyasının fəaliyyətini ehtiyatların idarə edilməsi üzrə ikili sistem  - bunker kimi təsvir etmək olar. Bu sistemdə bir bunkerdən istehsalın material resurslarına, satış kanallarının isə hazır məhsullara tələbinin ödənilməsi üçün istifadə olunur, ikinci bunker isə birinci bunkerin bərpası işini həyata keçirir. Toyota Motors firmasının «dəqiq vaxtında» (JIT) logistik konsepsiyasının tətbiqi sahəsində 1960 – cı illərdə mühüm nəticələr əldə etməsi ona imkan vermişdir ki, əsas logistik dövr üzrə yeni avtomobillərin göndərilməsi müddətini bir aya qədər azaltsın. Amerikanın qabaqcıl avtomobil firmalarında  bu  rəqəm  altı  aydan  doqquz  aya  qədər  təşkil  edir. 

 Hazır məhsulların kiçik partiyalarla qısa istehsal dövründə hazırlanması bu məhsulun istehsalı üçün lazım olan material resurslarının məhsul​göndərənlərdən alınmasına stimul yaradır, yəni bu mərhələni bir növ stimullaşdırır. İstehsalçı firmalar materal resurslarının növbəti partiyasını  adətən hazır məhsullar özlərinin normal bazar həllini tap-dıqdan sonra alırlar. Material resurslarının qısa müddətdə istehsal sahələrində əmtəəlik məhsula çevrilməsi və onların satış bazarlarında tez reallaşdırılması təbii ki, istehsalçılarda və alıcılarda istehsal və satış üçün motivasiya yaradır. Buna   görə də «dəqiq vaxtında» konsepsiyasının tətbiqi ilə sifarişlərin ideal həcminin müəyyənləşdirilməsi böyük əhəmiyyət kəsb edir. Belə bir halda sifarişlərin nəzəri baxımdan həcmi kimi bir sifariş və ya sifariş partiyası götürülür ki, bunun da yerinə yetrilməsi tərəflərdən o qədər də maliyyə məsrəfləri  tələb  etmir.

«Dəqiq vaxtında» (JIT) konsepsiyasını tətbiq edən logistik sistemlərin əsas ideologiyasını dartıcı sistemlər təşkil edir. Mahiyyət baxımından bu o deməkdir ki, logistik sistemin ilkin mərhələsi hesab edilən istehsal   prosesi zamanı  istifadə olunan material resursları üzrə ehtiyatların, eləcə də  satış kanallarındakı  əmtəəlik məhsullar üzrə ehtiyatların bərpa edilməsi üçün   sifariş paketinin hazırlanması, onun məhsulgöndərənlər tərəfindən qəbul ediliməsi və yerləşdiril​məsi kimi işlər yalnız və yalnız konkret logistik mərhələdə material axınlarının (istehsal və hazır məhsul axınlarının) həcmi minimum səviyyəyə - həddə çatdıqda həyata keçirilir. Bu zaman satış kanallarındakı əmtəəlik məhsulların həcmi nəzərdə tutulan həddən az olduqda məhsul istehsalçılarına (və ya məhsulgöndərənlərə) əməəlik ehtiyatların zəruri həcmdə bərpa edilməsi üçün sifarişlər verilir. Belə bir qaydada əmtəəlik məhsulların tələb olunan vaxtda, lazımi yerə zəruri həcmdə çatdırılması istehsalçı firmalardan (məhsul​göndərənlərdən) tələb   edilir – dartılaraq çatdırılır. Başqa sözlə, xammal, material, yarımfabrikat və hazır məhsulların logistik sistem üzrə hərəkəti bu sistemi təşkil edən hər  bir  elementin  özündən  əvvəlki  elementə  sifarişi – tələbnaməsi   əsasında  təşkil  edilir. 

 Qısa logistik dövrələrdən təşkil edilmiş sistemlərdə «dəqiq vaxtında» (JIT) logistik konsepsiyası əsas məhsul​göndərənlərin baş istehsalçı firmalara yaxın yerləşdirilməsinə şərait yaradır. Belə bir yaxınlıqdan istifadə edən istehsalçı firmalar (müəssisələr) əmtəəlik məhsulların malyeridilişi kanalları vasitəsilə bazara çıxarıl-masına sərf edəcəkləri maliyyə vəsaitlərinə qənaət  edir, istehlakçı (məhsulgöndərən-lər) isə vaxtı - vaxtında material resursları  ilə təmin edilirlər. Burada firmalar üçün başlıca şərt məhsulgöndərmələrin etibarlılığı və intizamına, maliyyə imkanlarına, texnoloji manevretmə imkanlarına, coğrafi yaxınlığına və s. görə fərqlənən çoxlu sayda məhsul​göndərənlərin düzgün seçilməsindən ibarət​dir. Çünki bu meyarlara görə seçilməyən məhsulgöndərənlər istənilən yerdə və vaxtda istehsal proqramının pozulmasına şərait yarada bilərlər. İstehsal proqramının pozulması  isə məhsul satışı bazarı və ya onun konkret seqmentinin, istehlakçı qrupunun, firmanın imicinin, bazara çıxış imkanla​rının, habelə proqnozlaşdırılan bazar mənfəətinin itirilməsi deməkdir. «Dəqiq vaxtında» (JIT) konsepsiyasını  tətbiq edən yapon firmalarından fərqli olaraq Amerika   və digər Avropa firmaları bu konsepsiyanı 10 - 15 ildən sonra məhz məhsulgöndərənlərin etibarlı olmaması ucbatından tətbiq etmək zorunda qaldılar. Bu konsepsiyaya görə məhsulgöndərənlər mahiyyət etibarı ilə biznes fəaliyyəti üzrə hazır məhsul istehsalçılarının işgüzar  tərəfdaşına  çevrilir.

Praktiki baxımdan «dəqiq vaxtında» (JIT) konsepsi​yasının tətbiqini şərtlən​dirən digər bir amil də keyfiyyət  prob​lemidir. İlk dəfə bu konsepsiyanı  və KANBAN mikrologistik sistemini istehsala tətbiq edən Yaponiyanın avtomobil firmaları istehsal prosesinin bütün mərhələlərində keyfiyyətin idarə ​edil​məsi və servis xidmətinin təşkili kimi məsələlərə yanaşmada prinsipial dəyişikliklər etdilər. Bu dəyişiklik mahiyyət baxımından firmanın strateji və taktiki məqsədləri sırasında daha böyük əhəmiyyət kəsb edən  keyfiyyətin total idarə edilməsi fəlsəfəsindən ibarət idi. Logistik sistemin inkişaf nöqteyi – nəzərdən səviyyəsindən, onun dinamik olub – olmamasından, sistemin iştirak​çı​larının lokal məqsədlərindən asılı olmayaraq «dəqiq  vaxtında» konsepsiyası logistik miksi təşkil edən bütün bölmələrdə  keyfiyyətin səviyyəsinə nəzarət edir  və  keyfiyyətin  tələb  olunan  standart  səviyyəsi  üçün  təminat  yaradır.

 «Dəqiq vaxtında» (JIT) konsepsiyasına əsaslanan mikrologistik sistemlər material resurslarının istehsal yerlərinə çatdırılması, istehsalın texnologiyası və hazır məhsul-ların son istehlakçılara göndərilməsi üzrə bütün proses və mərhələlər arasında sinxronluğu təmin edən informasiyaların və proqnozlaşdır​manın dəqiqliyi məsələsinə çox həssas yanaşır. Bu hər şeydən əvvəl logistik (istehsal) dövrənin qısalığı ilə əlaqədardır. Dəqiq və etibarlı olmayan  infor​​masi​yalar sistemin normal fəaliyyətinə neqativ təsir göstərir. Daha doğrusu, bu konsepsiya yalnız o vaxt effektiv nəticə verir ki, konsepsiyanın tətbiq edildiyi hər bir mərhələ tam, dəqiq, dolğun və etibarlı informasiyalara malik olsun. Lo​gis​tik sistemin hər bir növbəti mərhələsinin ehtiyac, tələb və sifarişləri haqqında konkret və hərtərəfəli informasiyaya malik olmayan «dəqiq vaxtında» konsepsiyanın tətbiqi ola bilsin bir mərhələ üçün iqtisadi  baxımdan səmərəli olsun.

«Dəqiq vaxtında» logistik konsepsiyasının əsas məqsədi istehlakçı tələbini maksimum ödəmək üçün inteqrativ keyfiyyətə malik logistik sistem daxilində ehtiyatların səviyyəsini minimumlaşdırmaq, istehsal edilən məhsulların keyfiyyətini yüksəltmək və etibarlılığını təmin etməkdən ibarətdir. Bu ali məqsədin yerinə yetirilməsi isə istehsalçı firmanın bütün logistik aktivlərinin  maksimum  inteqrasi​yasını  tələb  edir.

5.2. REQUIREMENTS/RESOURCE PLANNING LOGİSTİK KONSEPSİYASI
 Məhsul istehsalçıları tədarükat logistikasının qarşısında əsasən məhsul​gön-dərənlərlə uzunmüddətli işgüzar təsərrüfat əlaqələrinin qurulması, yük​sək keyfiyyətli məhsul​göndərmələrin təmin edilməsi, nəqletməyə çəkilən xərclərin azaldılması və vaxt itkisinin minimumlaşdırılması, rəqabət qabiliy​yətli qiymətlərə malik material resurs-ları ilə istehsal yerlərini vaxtında təmin etmək kimi məqsədlər qoyur. Bütün bunlar isə məhsul​göndər​mələrin idarə edilməsinin mühüm tərkib hissəsini təşkil edir. Tədarükata çəkilən məsrəflərin idarə edilməsində başlıca rolu məhsul​göndərənlər oynayır. Buna görə də təda​rükat prosesinin hər iki subyekti məsrəflərin azaldılması istiqamətlərinin axtarılıb tapılması üçün birgə  fəaliyyət  göstərmək  məcburiyyətində  qalırlar. 

 İyirmi beş - otuz il bundan öncə məhsul istehsalçılarının tədarükat logistikasına xüsusi diqqət yönəltmələri aşağıdakı səbəblərlə bağlıdır.

. Belə elmi metodlara material ehtiyatlarının idarə edilməsini xüsusi diqqət mərkəzində saxlayan materiallara tələbatın planlaşdırılması MRP 1 və istehsal resurslarına tələbatın planlaşdırıl​ması  MRP 2, JIT və KANBAN  sistemini  aid  etmək  olar. 

 Dünyada bir çox mikrologistik sistemlərin əsaslandığı və fəaliyyət gös​tərdiyi ən geniş yayılmış logistik konsepsiyalardan biri məhz resurslara/ tələbatın planlaş-dırılması konsepsiyası hesab edilir. Praktiki baxımdan bu konsepsiya «itələmə» tipli mikrologistik sistemlərə əsaslanan «dəqiq vaxtında» logistik  konsepsiyasının  əks  qütbüdür. 

 «Resurslara / tələbatın planlaşdırılması» konsepsiyasına əsaslanan baza mikrologistik sistemlərinə istehsal və təchizat sahəsində «materiallara tələbatın planlaşdırılması/ resurslara tələbatın istehsal planlaşdırıl​ması» (materials/ manufac-turing requirements / resource planning, MRP1 / MRP2) sistemi, bölüşdürmə sfera-sında isə «məhsulların bölüşdürülməsinin planlaşdırılması» (distribution require-menrs/ resource planning, DRP1 / DRP2) sistemləri daxildir.

 MRP1 sistemi əmtəəlik məhsul ehtiyatlarının kompyüterləşdirilmiş idarəetmə metodudur və bir qayda olaraq satışın proqnozlaşdırılması, «bağlanmamış» sifarişlər, məhsullar üzrə cari ehtiyatları və spesifikasiyasını nəzərə almaqla firmanın əsas istehsal planının tərtib edilməsinə xidmət göstərir. 

 MRP sistemlərinə tipik nümunə kimi material resurslarının tədarükatı ilə yanaşı istehsal – texnoloji proseslərin təşkilini göstərmək olar. MRP 1 sistemlərinin yaradıcılarından biri hesab edilən amerikan tədqiqatçısı C.Or​liskinin təyinatına uyğun olaraq «materiallara tələbatın planlaşdırıl​ması sistemi»  «... dar mənada qayda və tələbləri müəyyənləşdirən, bir - birilə logistik əlaqədə olan bir sıra prosedurlardan təşkil edilmişdir.Bu sistem istehsal proq​ramlarında, ehtiyatların strukturunda və ya istehlak edilən məhsulların xarakte​ristikalarında baş verə biləjək dəyişiklikləri, istehlakçı tələbini və onun ödənilməsi  ardıjıllığını  əvvəljədən  planlaşdırmağa  imkan  verir». 

 Bu metodun nüvəsini ilkin material resurslarına tələbatın son – əmtəəlik məhsullara tələbatdan funksional asılılığı təşkil edir. Ənənəvi istehsal üsulunda firmalar istehsal prosesinin yerinə yetirilməsi zamanı konkret hissə və ya qovşağın çatışmamasındən özlərini sığortalamaq üçün böyük həcmdə və geniş nomenklaturada istehsal ehtiyatlarının yaradılmasına daha çox səy göstərirlər. Təbii ki, belə bir praktika dəstləşdirici məmulatların, hissələrin və digər materialların saxlanması üçün böyük həcmdə maliyyə vəsaiti tələb edirdi.  MRP metodunu tətbiq edən istehsalçı firmalar əmtəəlik məhsul istehsalı üçün lazım olan komponentlərin məhdud həcmdə ehtiyatını yaratmaqla istehsal prosesinin dayanıqlılığını təmin edir və bu əsasda sistemin effektivliyini yüksəldirlər. Bunun üçün firmalar satışın proqnozlaşdırılan həcmi və ya  alınmış faktiki  sifarişlər  əsasında istehsal planları –MPS  (Master Production Schedule) tərtib edirlər. İstehsal planları aqreqat planlaşdırmada tətbiq edilən metodlar əsasında formalaşır. Belə istehsal planları plan dövrü ərzində  əmtə-əlik məhsul istehsalına lazım olan komponentlərin tam tərkibini, eləcə  də müxtəlif məmulatların istehsalı üçün istifadə olunan eyni ünsürlərin nomenklaturasını müəyyənləşdirməyə imkan verir. İstehsal planları tərtib edildikdən sonra komponent-lərin istehsal sahələrinə daxil olması ardıcıllığı müəyyənləşdirilir. Belə ki, hazır məhsulu təşkil edən bu və ya digər  elementlərə tələbat istehsal texnologiyasına müvafiq olaraq istehsala cəlb edilən elementlər üzərində konkret texnoloji  əməliyyatlar aparıldıqdan sonra yaranır. Və nəhayət ayrı-ayrı məhsul​göndərənlər üçün materialların həcmi və göndərilmə tarixi göstərilmək şərtilə sifariş paketləri hazırlanır və istehsal prosesində fasilələrə yol verməmək məqsədilə məhsulgöndərmə qrafikləri tərtib edilir. Əgər firma əmtəəlik məhsulun hazırlanmasında istifadə olunan məmulatları özü hazırlayırsa, onda istehsal qrafikləri elə tərtib edilir ki, bu element son əmtəəlik məhsulun tam yığılması ərəfəsində hazır olsun. Bütün bu əməliyyatlar MRP 1 sisteminin tətbiqi  ilə  istehsalın  başlamasına  bir  neçə  həftə  qalmış  aparılır. 

 Beləliklə, MRP sisteminin əsas üstün cəhətləri istehlakçı tələbini artırmaq və onu tələb olunan vaxt intervalında ödəmək, istehsal avadanlıq​larından  və canlı əməkdən istifadəni yaxşılaşdırmaq, ehtiyatları planlaşdırmaq və onların istehsaldaxili hərəkət qrafiklərini tərtib etmək,bazar mühitində baş verən ixtiyari dəyişikliklərə operativ reaksiya vermək, istehlakçılara göstərilən xidmət səviyyəsini aşağı salmadan ehtiyatların səviyyəsini minimum həddə qədər  azaltmaqdan  ibarətdir.

MRP  sisteminin  əsas  məqsədi:

· hazır məhsul istehsalını planlaşdırmaq üçün ayrı-ayrı material resurs​larına tələbatın həcmini müəyyənləşdirmək və material resurslarını isteh​lakçılara  çatdır-maq;

· material resursları, bitməmiş istehsal və hazır məhsul ehtiyatlarının minimum  səviyyəsini  təmin  etmək;

· istehsal və tədarükat əməliyyatlarını planlaşdırmaq, habelə material resurslarının  nəql edilməsi qrafiklərini  müəyyənləşdirmək.

 Bu məqsədlərin həyata keçirilməsi zamanı MRP sistemi material resurslarının planlaşdırılan həcmi üzrə konkret material axınlarını və aparılan  bu planlaşdırma fonunda zəruri səviyyədə hazır məhsul ehtiyatının yaradıl​masını təmin edir. MRP sistemi hər şeydən əvvəl ilkin mərhələdə nə qədər və hansı müddətə hazır məhsul   istehsal etmək lazım olduğunu, sonrakı mərhələdə isə istehsal qrafikinin yerinə yetirilməsi üçün tələb olunan müddəti və  zəruri  material  resurslarının  kəmiyyətini  müəyyənləşdirir. 

Beləliklə, «dəqiq vaxtında» konsepsiyasının prinsiplərinə əsaslanan mikrologistik sistemlərdə olduğu kimi MRP 1 sistemində də ən vacib meyar istehlakçı  sifarişi  hesab  olunur. 

 Material resursları haqqında məlumatlar bazası əmtəəlik məhsul və ya onun müvafiq hissəsinin istehsalı (yığılması) üçün lazım olan xammal, material, kompo-nentlər, yarımfabrikatların nomenklaturası və əsas parametrləri (xarakteristikaları) haqqında tələb olunan bütün informasiyaları özündə birləşdirir. Bundan başqa, bu məlumatlar bazasına vahid əmtəəlik məhsulun istehsalına material resurslarının sərf norması, habelə firmanın istehsal bölmələrinə müvafiq material resurslarının göndərilməsi müddətini əks etdirən informasiyalar da (fayl) daxildir. Eyni zamanda məlumatlar bankında istehlak edilən material resursları və son məhsula münasibətinə görə ayrı-ayrı istehsal bölmələri  arasında  əlaqələr  eyniləşdirilir.

 Ehtiyatlar haqqında məlumatlar bankının əsas vəzifəsi logistik sistemə və idarəetmə heyətinə istehsal, sığorta ehtiyatları, firmanın anbar təsərrüfatında mövcud olan material resursları üzrə tələb olunan digər ehtiyat növlərinin kəmiyyəti, habelə ehtiyatların səviyyəsinin böhran həddinə yaxınlaşması və onların bərpa edilməsi zəruriyyəti haqqında informasiya verməkdən ibarətdir. Bütün bunlarla yanaşı qeyd olunan məlumatlar bankına potensial məh​sul​göndərənlər və göndəriləcək material resursla​rının para​metləri haqqında infor​masiyalar  da  daxil  edilir. 

 MRP 1 sisteminin proqram kompleksi istehlakçıların tələblərindən və material resursları, eləcə də ehtiyatlar haqqında məlumatlar bazasından alınan kompleks informasiyalardan asılı olaraq sistemləşdirilmiş istehsal – əmtəəlik məhsul istehsalı qrafiklərinə əsaslanır.

MRP 1 sistemi ötən əsrin 50 - ci illərinin ortalarında ABŞ – da işlənib hazırlan-mış və 1970 –ci illərdə hesablama texnikasının inkişafı ilə əlaqədar olaraq həm ABŞ -da, həm də Avropada geniş yayıldı. MRP1 tipli mikrologistik sistemlər Sovetlər İttifaqında da həmin illərdə işlənib hazırlandı və ilkin olaraq hərbi – sənaye komplekslərində geniş tətbiq edildi. Biznes sferasında MRP1 sistemindən istifadə olunması praktiki olaraq material resurslarına sifarişlərin verilməsi və istehsal sahələrinin (yerlərinin) maddi-texniki təminatı (tədarükatı) kimi prosedurların planlaşdırılması və onlara nəzarət işinin həyata keçirilməsilə əlaqədardır. Lakin MRP1 sisteminin tətbiqi zamanı bir sıra problem məsələlər meydana çıxır. Bu tip problem məsələlərə istehsal və texnoloji proseslər sahəsində avtomatlaşdırılmış idarəetmə sistemləri (AİS) üçün tipik hesab olunan məsələlər – hesablamaların müasir informasiya texnologiyalarının tətbiqilə aparılmasına imkan verən informasiya və proqram – riyazi təminatın işlənib hazırlanması, eləcə də əlverişli hesablama texnikası vasitələrinin seçilməsi aid edilir. MRP 1 sisteminin tətbiq edilməsinin  məqsədi resurs-lara tələbatın planlaşdırılmasının keyfiyyət və səmərəliliyini yüksəltmək, istehsal və əmtəəlik məhsul ehtiyat​larının səviyyəsini minimumlaşdırmaq, ehtiyatların səviy-yəsinə nəzarət pro​sedu​rlarını təkmilləşdirmək və bu logistik funksiyaların yerinə yetirilməsi ilə əlaqədar çəkilən məsrəfləri azaltmaqdan ibarətdir. 1980 - ci illərin sonlarında əmtəəlik məhsul satışının illik həcmi 15 mln. dollardan artıq olan ABŞ – ın əksər firmaları, Böyük Britaniyada isə hər üç  istehsalçı  firmadan  biri  MRP 1  sistemindən  istifadə  edirdi. 

 ( aparılan hesablama işlərinin əhəmiyyətli çəkiyə malik olması (böyük həcmdə ilkin informasiyaların əvvəlcədən işlənib hazırlanması istehsal dövrünün və logistik tsiklin uzunluğunu artırır);

· firmaların (müəssisələrin) istehsal ehtiyatların səviyyəsinin azaldıl​masına səy göstərdiyi və ya kiçik həcmdə məhsul istehsalına keçdiyi bir zamanda sifarişlərin qəbulu, emalı hazırlanması və nəql edilməsinə  çəkilən  logistik  xərclərin  artması;

· ehtiyatların bərpa edilməsi və tələbin  qısa  zaman  kəsiyində  dəyişilməsinə  qeyri – həssaslıq;

· istehlakçı sifarişlərinin böyük həcmdə olması nəticəsində bu sifarişlərin əhəmiyyətli hissəsinin yerinə yetirilməsinin qeyri- mümkünlüyü kimi bir sıra  çatışmazlıqlara  və məhdudiyyətlərə  malikdir 

 Bu çatışmazlıqlar «itələmə» tipli bütün mikrologistik sistemlərə məxsus olan çatışmazlıqlara (məsələn, mövcud sığorta ehtiyatları ilə tələbin strukturunda baş verən kəmiyyət dəyişikliklərinin kifayət qədər ciddi nəzərə alınmaması kimi  çatışmazlığa)  bir  növ  əlavə  olunur. 

 Əvvəlcədən müəyyən edilmiş hazır məhsul istehsalı qrafiklərinə əsaslan​maqla MRP 1 sistemi ehtiyatların həcminin və səviyyəsinin tənzimlənməsinə yanaşmada          z a m a n parametrindən istifadə edir. Bu isə öz növbəsində məqsəd bazar üçün, əmtəəlik məhsul istehsalı üçün və ya verilən həcmdə hazır məhsulların yığılması üçün tələb olunan zəruri material resurslarını toplayır. MRP 1 sistemi «itələmə» tipli mikrologistik sistemlərin tipik nümunəsi hesab edilir və onun iriləşdirilmiş  sxemı   şəkil 5.4 -də  verilmişdir. 

«İtələmə» tipli mikrologistik sistemlər üçün hissələrin, qovşaqların kom​ponent-lərin, yarımfabrikatların istehsalı və onlardan ciddi istehsal qrafiklərinə uyğun hazır məhsulların yığılması daha  xarakterikdir. Yəni,  əmtəəlik   məh​sulların hazırlanması məqsədilə material resursları və ya bitməmiş istehsalın qalığı istehsaldaxili həlqələrin birindən digərinə istehsal texnologiyasına müvafiq qaydada itələnir. İstehsal fazasında özünün həyat dövranını başa çatdıran, hazır məhsul forması alan material resursları bölgü kanalları vasitəsilə müxtəlif  səviyyəli  satış   şəbəkələrinə  daxil  olur.

Belə sistemlərin tətbiqi ilə istehsal sferasında yarana biləcək fasilələri aradan qaldırmaq və istehlakçı tələbində həm mahiyyətcə, həm də struktur baxımından baş verən dəyişiklikləri nəzərə almaq üçün artıq istehsal ehtiyatı və (və ya) logistik sistemin mər​hələləri arasında sığorta ehtiyatı (adətən, bufer ehtiyatı adlanır) yaradılmalıdır.

MRP 1 sisteminin tətbiqi nəticəsində əmələ gələn çatışmazlıqların və məhdudiy-yətlərin aradan qaldırılması üçün 1980 -ci illərdə ABŞ – da və  Qərbi Avropada geniş istifadə olunan bu sistemlərin ikinci nəsli - MRP 2 logistik sistemləri işlənib hazır-landı. MRP 2 sistemi inkişaf etmiş metod hesab edilməklə MRP1 sisteminə marketinq, maliyyə və tədarükatın bir sıra funksiyalarının əlavə edilmiş formasından ibarətdir. Daha doğrusu, MRP 2 logistik sistemi inteqrativ keyfiyyətə malik olmaqla material və maliyyə axınları ilə bağlı logistik əməliyyatların təşkili və planlaşdırıl​masını nəzərdə tutan mikrologistik  sistemləri  özündə  birləşdirir.

Hal – hazırda MRP 2 sistemləri istehsalçı firmaların logistika, marketinq, istehsal və maliyyə sahəsində strateji məqsədlərinin reallaşması üçün planlaşdırmanın ən əlverişli vasitəsidir. Bir sıra qərb mütəxəssisləri bu sistemi istehsal prosesinin bütün mərhələlərinə nəzarət işini həyata keçirən zaman ehtiyatların minimum səviyyəsinə nail olması məqsədilə firmanın malik olduğu bütün növ material resurslarının planlaşdırıl​ması və idarə edilməsində istifadə olunan əsas metod hesab edirlər. Başqa sözlə, MRP 2 sistemi material axınlarının idarə edilməsi zamanı logistik konsepsiyaların həyata keçirilməsinə imkan verən firmadaxili planlaşdırma üçün əlverişli vasitədir. Bu sistemin  MRP 1 sistemindən üstün cəhəti istehsal tsiklinin uzunluğunu qısaltmaq, ehtiyatların səviyyəsini minimumlaş​dır​​maq, məhsulgön-dərmələri əlverişli  təşkil etmək və tələbin dəyişilməsinə çevik reaksiya verməklə istehlakçı tələbini dolğun ödəməkdən ibarətdir. MRP 2 sistemi makro və mikrosəviyyədə həyata keçirilən planlaşdırmanın yüksək çevikliyini təmin edir və ehtiyatların  idarə edilməsi  üzrə  logistik  xərcləri  azaldır.

MRP 2 sistemində tələbin proqnozlaşdırılması, material resurslarına tələbat, ehtiyatların səviyyəsi kimi alqoritmlər mühüm yer tutur. MRP 1 sistemi ilə müqayisədə MRP 2 sistemlərində əlavə olaraq EHM – ni tətbiq etməklə material ehtiyatlarının səviyyəsinə, bitməmiş istehsalın və hazır məhsulun həcminə nəzarət və onların tənzimlənməsilə əlaqədar kompleks məsələlər həll edilir. Sadalanan bu məsələlərin əlverişli həll edilməsi üçün material resurslarının faktiki qalığı,cari daxilolmalar (mədaxil) və hərəkəti haqqında informasiyalar, eləcə də hər bir nomenklatur qrup daxilində material resurları üzrə ehtiyatların uçot məlumatları toplanır, emal edilir və konkret formaya salınır. Ehtiyatların idarə edilməsi məsələsinə isə əsasən aşağıdakılar daxil  edilir:

· ehtiyatların bərpa edilməsi strategiyasının seçilməsi;

· böhran və sifariş nöqtəsinin hesablanması;

· AVS  metodu  üzrə  ehtiyatların  struktur  təhlili;

· normadan artıq ehtiyatların müəyyənləşdirilməsi. 

Ötən əsrin 80 – ci illərinin sonunda dünya praktikasında MRP 2 sistemlərinin məhsulgöndərmələrin planlaşdırılması, əlverişli istehsal qrafiklərinin tərtibi (hesab​lanması), istehsal prosesinin özünə və ehtiyatların səviyyəsinə monitorinqin keçirilməsi, bitməmiş istehsal və hazır məhsul həcminin müəyyənləşdirilməsi, tədarükatın idarə edilməsi və s. bloklardan təşkil edilmiş çoxlu sayda (məsələn, ABŞ – da  200 -ə  qədər)  ayrı - ayrı  tətbiqi  proqramlardan  istifadə  edilirdi.

 Son illərdə isə bazar iqtisadiyyatı yolu ilə inkişaf edən əksər ölkələrdə ayrı - ayrılıqda MRP 2 və KANBAN sistemlərinə məxsus   olan çatışmazlıqları aradan qaldırmaq üçün onların kombinə edilmiş (MRP 2, KANBAN) formasının yaradıl​masına cəhdlər göstərilir. Adətən belə kombinə edilmiş sistemlərdə MRP 2 sistemi tələbin, satışın və tədarükatın proqnozlaşdırılması və planlaşdırılmasına, KANBAN sistemi isə istehsalın operativ idarə edilməsinə xidmət göstərir. Bir sıra qərb mütəxəssisləri mikrologistik sistemlərin belə inteqrativ tipini MRP 3 adlandırırlar. 

 Operativlik nöqteyi – nəzərindən «resurslara / tələbatın planlaşdırılması» lo​gistik konsepsiyası «resursların / məhsulların bölüşdürülməsinin planlaş​dırıl​​ması» (DRP) xarici makrologistik sistemin yaradılması üçün əsas hesab edilən fiziki bölüşdürmə sistemlərində də istifadə oluna bilər. DRP sistemi hazır məhsulların fiziki bölüş-dürülməsini həyata keçirən kanallarda MRP sisteminin qurulması məntiqinə əsaslanır. Bu sistem «resurslara / tələbatın planlaş​dırılması» logistik konsep​siyası ilə ümumi cəhətlərlə yanaşı, bir sıra fərqli  xüsusiyyətlərə  də  malikdir. 

 MRP sistemi hazır məhsul istehsalçıları tərəfindən tənzimlənən və nəzarət edilən istehsal cədvəllərinə əsaslandığı bir halda, istehlakçı tələbi üzərində qurulan DRP sisteminin fəaliyyətinə isə istehsalçı firmalar tərəfindən heç bir nəzarət edilmir. Buna görə də MRP sistemi tələbin qeyri - müəyyən olduğu bir şəraitdə fəaliyyət göstərən DRP sistemindən fərqli olaraq adətən böyük zaman kəsiyi üçün sabit cəhəti ilə xarakterizə olunur. İstehsalçı firmanın ətraf mühitində mövcud olan bu qeyri - müəyyənlik bölüşdürmə şəbəkələrində əmtəəlik məhsullar üzrə ehtiyatların idarə edilməsi strategtiyasına əlavə tələblər və məhdudiyyətlər irəli sürür. Lakin bununla yanaşı eyni vaxtda MRP sistemi istehsal bölmələri daxilində ehtiyatların səviyyəsinə nəzarət işini həyata keçirir. Daha doğrusu, bir sistem MRP firmadaxili mühitdə ehtiyatların səviyyəsinə nəzarət edir, digər bir sistem – DRP isə firmanın ətraf mühitində mövcud olan qeyri–müəyyənlikdən firmanın asılılığını aradan qaldırmaq məq​sədi ilə bölüşdürmə şəbəkələrində tələb olunan səviyyədə  yaradılan əmtəəlik məhsul  ehtiyatlarının  idarə edilməsi  üçün  işlək  fəaliyyət  mexanizmi  yaradır.

 DRP sistemi istehsalçı firmalara məxsus xüsusi satış şəbəkələrinin anbar və bazalarında, eləcə də topdansatış vasitəçilərində ehtiyatların səviyyəsini planlaşdırır  və  onlara  nəzarəti  həyata  keçirir. 

Ötən əsrin 80–ci illərinin sonunda ABŞ – da və Qərbi Avropada «resurs​ların/məhsulların bölüşdürülməsinin planlaşdırılması» sisteminin daha təkmil variantı – logistik sistemlərdə əmtəəllik məhsulların bölüşdürül​məsinin idarə​ edilməsi üzrə ikinci nəsli DRP 2 meydana gəldi. DRP 2 sistemi «on line» rejimində işləyən fərdi kompyüterlərin və elektron kanallarının lokal şəbəkələri üçün nəzərdə tutulan proqramlaşdırmanın müasir modelləri və alqoritmlərinin tətbiqinə əsaslanır. Buna görə də DRP 2 sistemi əmtəəlik məhsullara tələbin proqnozlaşdırılmasının əlverişli modellərindən istifadə edir, tələbin uzun və qısamüddətli proqnozlaşdırılması üçün ehtiyatların idarə edilməsini həyata keçi​rir, habelə istehsal proqramları, istehsal gücləri, heyət, məhsulun keyfiy​yəti və məhsul​göndər​mələrin idarə edilməsilə bağlı  məsələləri  kompleks  həll edir.

5.3. «LEAN PRODUCTION» MİKROLOGİSTİK  KONSEPSİYASI
 Son illərdə bir sıra qərb ölkələrinə məxsus firma və şirkətlər istehsalın təşkilində və əməli menecmentdə «lean production» logistik konsepsiyasını geniş tətbiq etməyə başladılar. Bu konsepsiya mahiyyət etibarı ilə «dəqiq vaxtında» konsepsiyasının» inkişaf etməsi nəticəsində meydana çıxıb və özünə KANBAN və «resurslara / tələbatın planlaşdırılması» sistemlərindən ibarət elementləri birləşdirir. «Lean production» istehsaldaxili logistik konsepsiyası mahiyyət baxımından bir - birilə qarşılıqlı əlaqədə olan aşağıdakı kompo​nentləri  özündə  birləşdirir: 

· yüksək  keyfiyyət;

· məhsul  partiyasının  kiçik  ölçüdə  olması;

· ehtiyatların  minimum  səviyyəsi;

· yüksək  ixtisaslı  işçi  heyətinin  mövcudluğu;

· çevik  istehsal  texnologiyaları.

Kütləvi  isteh​saldan fərqli olaraq «zəif istehsal» konsepsiyasında istehsalın təşkili adından göründüyü kimi  olduqca az həcmdə material resurslarından (minimum səviyyədə istehsal ehtiyatları, vahid məhsulun istehsalına az vaxt sərfi) istifadəyə əsaslanır. Bu da öz növbəsində istehsalçı firmalara (müəssisələrə) imkan verir ki, minimum istehsal ehtiyatlarına əsaslanan çevik istehsal texnologiyalarından məhsuldar istifadə etməklə istehlakçıları yüksək keyfiyyətli məhsullarla təmin etmək mümkün olsun, məhsulların hazırlanması zamanı texnoloji itkilər aradan qaldırılsın və zay məhsul istehsalına yol verilməsin. Beləliklə, bu konsepsiya kütləvi (aşağı maya dəyəri ilə böyük həcmdə məhsul istehsalı) və kiçik seriyalı (müxtəlif çeşidli və çevik məhsul istehsalı) istehsalın bütün imkanlarını özündə birləşdirir. Logistik nöqteyi – nəzərdən  «zəif  istehsal»  konsepsiyasının  əsas  məqsədi:

· istehsal olunan məhsulların yüksək  keyfiyyət  standartlarına uyğun  gəlmə-sinə;

· istehsal  xərclərinin  aşağı  olmasına;

· istehlakçı  tələbinin  dəyişməsinə  çevik  reaksiya  verilməsinə;

· kiçik zaman kəsiyində texnoloji avadanlıqların sazlanmasına nail  olmaqdan  ibarətdir. 

Bu konsepsiyadan istifadə etməklə əməli menec​mentdə logistik məqsədlərin reallaşdırılması üçün əsas elementlər aşağıdakılar hesab edilir:

· hazırlıq  müddətinin  azaldılması;

· istehsal  olunan  məhsul  partiyasının  kiçik  həcmi;

· istehsal  dövrünün  qısamüddətliliyi;

·  məhsul istehsalı zamanı yerinə yetirilən bütün proseslərin keyfiyyətinə  nəzarət;

· istehsal sahələrinin zəruri material resursları ilə vaxtı – vaxtında  ümumi  təminatı;

· etibarlı  məhsulgöndərənlərlə  işgüzar  əməkdaşlıq;

· axın  proseslərinin  elastikliyi;

· informasiya sistemlərinin «dartma» prinsipi üzrə fəaliyyət göstərməsi və s. 

İstehsaldaxili logistik sistemlərdə «zəif istehsal» konsepsiyasının reallaşması üçün istehsal tsiklinin bütün səviyyələrində keyfiyyətə ümumi nəzarətin aparılması böyük əhəmiyyət kəsb edir. Bir qayda olaraq bir sıra qərb firmaları öz məhsullarına nəzarət edən zaman keyfiyyətin ümumi idarə edilməsi konsepsiyasından və ISO 9000 seriyalı standart​dan aktiv istifadə edirlər. «Zəif istehsal» sisteminin tətbiqilə hazır məhsul istehsalını və material axınlarının idarə edilməsi prosesində yerinə yetirilən əməliyyatları adətən beş əsas tərkib elementlərinə  (biz  onları  simvolla  işarə  edəcəyik)  bölürlər:

(  - material  resurslarının  hazır  məhsula  çevrilməsi  -  transformasiyası; 

( - istehsal  tsiklinin  hər  bir  mərhələsində  keyfiyyətə  nəzarət;

( - material resursları, bitməmiş istehsal ehtiyatları və hazır məhsulların  nəql  edilməsi;

▲ - material resursları, bitməmiş istehsal ehtiyatları və hazır məhsulların  anbarlaşdırılması;

(  -  istehsal  tsiklində  gecikmələr.

Bu komponentlərin logistik baxımdan idarə edilməsi «Zəif istehsal» sisteminin qarşısında duran məqsədlərin reallaşdırılmasını nəzərdə tutur, ona istiqamətlənib. Buna görə də «anbarlaşdırma və «gecikmələr» kimi axrıncı iki elementlə müqayisədə transformasiya və nəqletmə əsas element hesab olunur və keyfiyyətin idarə​ edilməsi konsepsiyası baxımından məhsulların keyfiyyətinə nəzarət işinin mütəmadi olaraq həyata keçiril​məsini tələb edir. Başqa sözlə, «zəif istehsal» konsepsiyasının məhəl prinsipi faydasız əməliyyatları  aradan  qaldırmaqdan  ibarətdir.

Şəkil 5.1. «Zəif istehsal» sistemində istehsal prosesinin transformasiyası
İstehsal prosesinin material resursları ilə təminatı zamanı praktikada intensiv tətbiq edilən adi axın proseslərini LP axın prosesləri əvəz edir. «Zəif istehsal» sisteminin mühüm elementindən biri də yuxarıda nəzərdən keçirilən «dartma» sisteminin prinsipidir. Bu konsepsiyada «dartma» sisteminin prinsipinin tətbiqi anbarların olmamasını və bütün növ ehtiyatların iş yerlərində yerləşdirilməsini nəzərdə tutur. Yəni, istehlakçı sifarişlərinin ödənilməsi üçün yalnız və yalnız məhsul istehsalına lazım olan komponentlər​dən daha faydalısının (istehsalda tətbiq olunma ardıcıllığı nəzərə alınmaqla) istifadə olunması məqsədəuyğundur. Belə sistemlərdə tədarük edilmiş material resursları ənənəvi sistemdən fərqli olaraq aralıq mərhələlərdən keçmədən birbaşa yığım sahəsinə nəql edilir. Burada material resursları üzərində müvafiq texnoloji əməliyyatlar aparıldıqdan, yəni, material resursları hazır məhsula çevrildikdən sonra keyfiyyətə nəzarət baxışından keçirilərək qablaşdırma (taralaşdırma) sahələrinə ötürülür. Burada məh​sular taralaşdırılır və  malyeridilişi kanalları vasitəsilə satış bazarlarına çıxışını təmin etmək üçün hazır məhsul  anbar-larında  anbarlaşdırılır. 

 Beləliklə, sxemdən də göründüyü kimi bir – birilə üzvi vəhdətdə olan on üç əməliyyatın yerinə yetirilməsini nəzərdə tutan ənənəvi sistemlə müqayisədə tətbiqi iqtisadi cəhətdən əlverişli olan bu sistemdən istifadə olunması yalnız ardıcıl dörd lokanik sadə əməliyyatın icrasını nəzərdə tutur. Bu konsepsiya bazar tələbi ilə şərtləşən istehsal ehtiyatlarının səviyyəsini azaltmaqla istehsal sahələri üçün sifarişlərin icra edilməsini avtomatik surətdə dispetçerləşdirir, məhsulgöndərənlərlə əks əlaqələrin təşkilini optimallaşdırır və sifarişlərin  dövriyyəsini  aktivləşdirir.

5. 4 LOGİSTİKAYA QOYULAN ƏSAS TƏLƏBLƏR
 İstehsal və tədavül sahəsində material axınlarının idarə edilməsində təsərrüfat fəaliyyətinin yeni istiqaməti və ya material axınlarının iqtisadi səmərəliliyinin yüksəldilməsilə əlaqədar yeni imkanların axtarılması üçün fənlər arası elm hesab olunan logistika aşağıdakı tələbləri yeri​nə​  yetirməklə firmaların (şirkətlərin)  maliyyə  nəticələrinin  yaxşılaşdırıl​masını  təmin  edir.

1. Logistika  ilə  korporativ  strategiyalar  arasında  əlaqələr yaratmaq.
 Təsərrüfat subyektləri logistikanın tətbiqilə yüksək bazar mənfəətinin  təmin edilməsi üçün hər bir logistik əməliyyatları ayrı-ayrı aspektlər üzrə strateji planlarla üzvü surətdə əlaqələndirməlidir. Logistikanı öz müəssisələrində tətbiq edən təsərrüfat rəhbərləri material axınlarının və bütün fəaliyyətin idarə edilməsinə, eləcə də idarəetmənin təkmilləşdirilməsi məsələlərinə logistik prizmadan yanaşırlar. Bu yanaşma hər şeydən əvvəl firma qarşısında duran ümumi məqsədlərin reallaşdırılması üçün başlıca amil hesab olunan məsrəflərin azaldılması və xidmətlərin differen​sial​laşdırılması yolu ilə rəqabət qabiliy​yətinin təmin edilməsinə istiqamətlənmiş strategiyaların işlənib hazırlanması və yerinə yetirilməsinə köməklik göstərən bütün logistik əməliyyatların idarə edil​məsindən ibarətdir. Odur ki, belə təsərrüfat rəhbərləri firmanın ümumi mən​fəətinin yüksəldilməsini tabeçiliklərində olan bölmələrin (şöbələrin) fəaliy​yətini funk​sional əlaqələndirməklə «logistik əməliyyatlar məqsəd bazarında rəqabət qabiliyyətini təmin etməlidir» prinsipinin tətbiq edilməsində görürlər. Başqa sözlə, firma rəhbərləri üçün daha çox bazar seqmentlərinin ələ keçi​rilməsi və sabit bazar mövqelərinin qorunub saxlanmasının ümumi qəbul edil​miş konsepsiyası ondan ibarətdir ki, məhsulların tələb olunan yüksək keyfiyyətini (və ya logistik əməliyyatların icra edilməsini) təmin etməklə «isteh​lakçılara maksimum yaxınlaşmaq» lazımdır. Bu baxımdan firmaların logistik menecerləri logistik fəaliy​yət ilə korporativ strategiya arasında birbaşa əlaqəni nəzərdə tutan idarəetmənin prinsipial sxemini işləyib hazırlamalıdırlar. Belə sxemin tipik nümunəsi  şəkil 5.9-da  verilmişdir. 

2. Material  axınlarının  hərəkət  istiqamətlərini  təkmilləşdirmək.

 Bu tələb tədarükat, nəqletmə, anbarlaşdırma, ehtiyatların saxlanması və hazır məhsulların fiziki bölüşdürülməsi ilə əlaqədar vəzifələrin yerinə yetirilməsində logistik əməliyyatların elə təşkilini nəzərdə tutur ki, bu zaman bütün funksiyalara nəzarət etmək mümkün olsun. Başqa sözlə, bütün logistik funksiyalar effektiv idarəetmə qərarlarının qəbul edilməsi baxımından (əgər firmanın   ayrı - ayrı xüsusi şöbələri bir - birilə bağlı olan logistik funksiyaların yerinə yetirilməsinə cavabdehlik məsuliyyəti daşıyırsa) mərkəzləşdirilmiş və ya əks mərkəzləşdirilmiş idarəetmə aparatı tərəfindən həyata keçirilən nəzarətə uyğun  olaraq  əlaqələndirilməli  və  birləşdirilməlidir.

3. Logistik qərarların hazırlanması üçün zəruri informasiyaları qəbul etmək və mütərəqqi texnologiyalara əsaslanmaqla onları emal etmək (işləmək).

 Aydındır ki, ayrı-ayrı logistik əməliyyatların və ya bütün logistik sistemin normal fəaliyyəti hər şeydən əvvəl zəruri informasiyaların və bu əsasda logistik qərarların vaxtı – vaxtında qəbul edilməsindən birbaşa asılıdır. Logistik sistemlər çərçivəsində qeyd edilən bu tələbin yerinə yetirilməsi bütün təsərrüfat subyektləri üçün elə bir şərait yaradır ki, onlar öz istehsal maliyyə imkanlarını nəzərə almaqla proqnozlaşdır​dıqları bazar mənfəətini əldə edə bilsinlər. Bunun üçün bazarda normal fəaliyyət göstərən logistik sistemin iştirakçıları ayrı-ayrı logistik əməliyyatların yerinə yetirilməsi zamanı müasir hesablama texni​kasından istifadəyə (kompyüt​er​​ləşdirməyə), mənfəətin artırılması və lo​gisti​kanın potensial imkanlarının reallaşdırılması mənbəyi kimi baxırlar. Məhsul​göndərənlər və ya istehsalçılar arasında logistik məlumatların elektron şəbəkələrinin tətbiqilə geniş mübadilə edilməsi istehlakçı firmaların bazar tələblərinə çevik reaksiya vermək qabiliyyətinin yüksəldil​məsinə və bazar paylarının artırılmasına əsaslı köməklik göstərir. Buna görə də «istehlakçı şahdır» prinsipindən çıxış edən, fərdi elektron hesablama maşınları əsasında informasiya mübadilə​sinin həyata keçirilməsinə yaradıcı yanaşan firma və şirkətlər öz müştərilərinə göstərilən xidmətin keyfiyyətinin yüksəl​dilməsinə hər  vasitə  ilə  çalışırlar. 

 Bunun üçün isə onlar müvafiq informasiya təminatına malik olmalıdırlar. İnformasiya təminatının tələb olunan səviyyəsini əldə etmək məqsədilə firma və şirkətlər adi və ənənəvi sistemlərlə müqayisədə məsrəflərin azaldılmasını nəzərdə tutan informasiya idarəetmə sistemlərinin layihələş​dirilməsi və ya yenidən qurulması üçün lazım olan maliyyə vəsaitlərinin həcminə (investisiya siyasətinin hazırlanmasına) xüsusi diqqət yetirirlər. Məsələn, firma və şirkətlər idarəetmə hey​ətini, logistik bölmələri və məhsulgöndərənləri bir – birilə əlaqələndirən informasiya sistemlərinin təkmilləşdirilməsinə xüsusi maliyyə vəsaitləri yönəltməklə xammal və material ehtiyatlarının səviyyəsinin əhə​miyyətli dərəcədə (bəzi hallarda 15-20 dəfə) azaldıl-masına nail olurlar. Baş​qa sözlə, mükəmməl informasiya sistemləri ehtiyatların optimal  idarə ​edil​məsinə  əlverişli  şərait  yaradır. 
 Firma və ya şirkətlər isə çoxsaylı logistik məsrəflərin uçota alınması və onlara nəzarət edilməsi üçün özlərinin maliyyə resurslarını müasir rabitə vasitələrinə əsaslanan kompyüter şəbəkələrinin yaradılmasına yönəldirlər. Praktiki təcrübəyə istinadən qeyd etmək olar ki, belə təyinata malik olan maliyyə resursları sistemin tətbiqindən 3 - 4 ay keçdikdən sonra özünü ödə​məyə başlayır.

4. Əmək  resurslarından  istifadəni  səmərəli  idarə  etmək.

 Material axınlarının idarə edilməsi prosesində mühüm əhəmiyyət kəsb edən elementlərdən biri də məhz əmək resurslarının idarə edilməsidir. Əgər firmaların (şirkətlərin) yüksək peşə yönümlü və yüksək ixtisas dərəcələrinə malik işçi heyəti varsa təbii ki, belə firmalar (şirkətlər) logistik sistemin effektiv fəaliyyətinə nail ola bilərlər. Məhz buna görə də firma və şirkətlərin rəhbərləri işçi heyətinin seçilməsi, onların professional hazırlığı və peşə yönümü və ya ixtisas dərəcələrinə müvafiq iş yerləri ilə təminatı məsələrini mütəmadi  olaraq  diqqət  mərkəzində  saxlayırlar. 

 Müasir iqtisadi şəraitdə logistik idarəetmə aparatının yüksək təbəqələri aydın şəkildə başa düşürlər ki, yaxşı hazırlanmış və təcrübəli menecerlər firmaların strateji planlarının müvəffəq reallaşdırılmasının bir növ təminatçısı kimi çıxış edirlər. Başqa sözlə, hazırlıqlı kadr potensialına malik firmalar (müəssisələr) ayrı-ayrı logistik əməliyyatların yerinə yetirilməsində heç bir çətinlik çəkmədən logistik sistemlərin bütün tələb və iradlarına çevik reaksiya vermək qabiliyyətinə malik olurlar və sistemin effektivliyinin artırıl​​​masına köməklik göstərirlər. Daha doğrusu, alıcıların bütün tələblərinin dolğun ödənil​məsini qarşısına məqsəd qoymuş və satış bazarında kəskin rəqabət mühitinin mövcudluğundan xəbərdar olan istehsalçı və ya məhsulgöndərən firmalar öz​lərinin bazar dayanıqlıqlarını məhz yüksək istehsal və korporativ mədəniyyətə malik  işçi  heyəti  hesabına  möhkəmləndirirlər. 

5.Ümumi strategiyaların hazırlanması üçün digər firmalarla qarşılıqlı təsərrüfat əlaqələri qurmaq və onu inkişaf etdirmək logistikanın təkmilləşdirilməsinə qoyulan ən mühüm tələblərdən biridir. Firmaların (müəssisələrin) mikromühitinə aid edilən bölmələr bu və ya digər səpkili lo​gistik əməliyyatları yerinə yetirən zamanı brokerlər, məhsul​göndərənlər, topdansatış firmaları, istehlakçılar və s. bu kimi logistik vasitəçilərlə təsərrüfat əlaqələri qurur və onu inkişaf etdi​rir​lər. Daha doğrusu, istehsalçı firmalar istehsal proqramının zəruri vaxtda yerinə yetirilməsi və hazır məhsulların istehlakçılara lazımi vaxtda çatdırılmasını həyata keçirmək məqsədilə ümumi logistik strategiyanın hazırlanması zamanı diqqət yönəltdikləri əsas məsələ material resursla​rının nomenklaturasının (iri və ya təsnif edilmiş) və onların alış bazarının müəyyənləşdirilməsidir. Aydındır ki, məqsəd (alış) bazarının təyin edilməsində təcrübəsi olmayan və maliyyə çətinlikləri ilə üzləşən logistik firmalar başqasının adından başqasının hesabına fəaliyyət göstərən vasitəçilərə, brokerlərə müraciət etmək məcburiyyətində qalırlar. Odur ki, müvafiq bazar fəaliyyəti konsepsiyasına malik olan vasitəçilər özlərinin logistik strategiyalarını uzunmüddətli təsərrüfat əlaqələri yaratmış logistik firmaların stategiyalarına və ya əksinə uyğunlaşdırma​lıdırlar. Bu proses hazır (əmtəəlik) məhsulların  satış  siyasətinin  formalaşması  zamanı  da  həyata  keçirilir. 

6.Maliyyə göstərijiləri sistemində logistik əməliyyatlar hesabına daxil olan  mənfəət  və  gəlirlərin  uçotunu  aparmaq.
 Nəqliyyat, anbarlaşdırma, informasiya, tədarükat, satış və digər logistik əməliyyatların yerinə yetirilməsi nəticəsində firmanın mənfəətli olub-olmaması onun müvafiq uçot – kalkulyasiya, təsərrüfat fəaliyyətinin təhlili, iqtisadiyyat, mühasibatlıq və digər struktur bölmələri tərəfindən hesablanır. Belə bir praktika Amerika firmalarına məxsusdur. Onlar fərdi formada logistik sifarişləri qəbul edir və bu əsasda yüksək xidmət göstərilməsini təmin etməklə məhsul satışı zamanı əhəmiyyətli dərəcədə mənfəətə malik olurlar. Bu zaman firmaların logistik bölmə-ləri idarəetmə aparatının tələb etdiyi səviyyədə  servis xidmətinin göstərilməsinə zəmanət verir. Nəticə etibarı ilə bu da   logistik əməliyyatların yerinə yetirilməsi zamanı logistik aktivliyə görə mənfəətin artırılmasına səbəb olur. Qərb şirkətlərində isə maliyyə fəaliy​yətinin mühüm indikatoru kimi aktivlər üçün mənfəət norması göstəricisindən  geniş istifadə edirlər. Əksər amerikan firmaları buna əsaslanaraq logistik aktivlərin hər biri üçün mənfəəti ayrıca hesablayırlar. Əgər logistik  dövrənin hansı bir mərhələsində logistik xərclərin səviyyəsi yüksəkdirsə bu mərhələdə və  ya o aktiv üçün mənfəətin hesablanmasına ehtiyac yoxdur. Daha doğrusu, ümumi logistik dövrənin bu mərhələsinin xərc tutumlu olması burada ayrı- ayrı xərc elementlərinin ayrılıqda təhlil və təftiş edilməsini nəzərdə tutur. Çünki, belə işin aparılması növbəti logistik əməliyyatların   yerinə  yetirilməsi zamanı təkrarlanmaların qarşısını alır və çəkilən xərclərin minimum​laş​dırıl​masına  imkan  verir. 
7.Rentabelliyin yüksəldilməsi üçün logistik xidmətlərin optimal səviyyəsini müəyyənləşdirmək. Bu tələb firma və şirkətlərin strateji siyasətinin mühüm elementi hesab olunur. Logistik xidmətin optimal səviyyəsinin aşkar edilməsi üçün yüksək səviyyəli servis xidmətinin göstərilməsi nəticəsində əldə edilən əlavə gəlirin həcmi təyin edilir və bu zaman belə yüksək səviyyənin qorunub saxlanılmasına çəkilən xərclərlə alınan mənfəət nəticə etibarı ilə müqayisə olunur. Bunun üçün isə logistik xidmətin səviyyəsini səciyyələndirən və bazara istiqamətlənmiş konkret proqram işlənib hazırlanır. Bu proqramda müxtəlif qruplara aid edilən ayrı-ayrı istehlakçıların ümumi satışın həcmində xüsusi çəkiləri, xidmətin səviyyəsi və eləcə də sifarişlərin yerinə yetirilməsi müddəti nəzərə alınmaqla logistik xidmətin necə həyata keçirilməsi (plan​laşdırıl​ması) göstərilir. Başqa sözlə, mikrologistik xidmətin verdiyi iqtisadi səmərə makrologistik xidmətin həyata keçirilməsi üçün əlverişli mühit formalaşdırır, firmanın beynəlxalq bazarlarda imicinin yüksəldilməsinə köməklik  göstərir  və  ümumi  logistik  dövrənin  məhsuldar​lığını  artırır.

 8. Logistik  əməliyyatların  yerinə  yetirilməsinə  jiddi  nəzarət  etmək.

 Qeyd edilən bütün tələblərin ən əsas məqsədi logistik xərclərin azaldıl​ması hesabına logistik sistemin iqtisadi səmərəliliyinin yüksəldilməsindən iba​rətdir. Buna görə də ayrı-ayrı fundamental problemlər, məsələn sahib​karlığın strategiyası firmaların istər makro, istərsə də mikro səviyyədə logistik stra​tegiyaları ilə əlaqələndirilməlidir. Deməli, ümumən sahibkarlıq fəaliyyə​tinin nor​mal gedişi bilava-sitə lo​gistik strategiyanın düzgün seçilməsindən və burada logistik əməliyyatların tələb olunan səviyyədə minimal xərclərlə zəruri vaxtda və lazımi yerdə həyata keçiril-məsindən asılıdır. Odur ki, əgər firmanın idarə​etmə aparatı böyük iş təcrübəsi və dərin elmi biliklərə malikdirsə, yəni praktika elmi nəzəriyyə ilə vəhdət təşkil edirsə, onda bu qeyd edilənləri real​laşdırmaq mümkündür. Bu isə öz növbəsində logistik menecerdən, eləcə də logis​tik idarəetmə aparatından logistik əməliyyatların yerinə yetirilməsi ardıcıl​lığının müəy​yənləşdiril​məsi və onların ciddi surətdə həyata keçirilməsinə  nəzarət  edil​məsini  tələb  edir.

Amerika mütəxəssisləri D.Buşer və Q.Tindol hesab edirlər ki, firma tərəfindən qeyd olunan səkkiz tələbin yerinə yetirilməsi logistikanın marketinq və istehsalla qarşılıqlı əlaqəsinə təminat verir. Eyni zamanda bu tələblər bütün logistik əməliy-yatların həyata keçirilməsini yüksək səviyyədə təşkil etməklə bərabər istehlakçılar üçün aktiv fəaliyyət sahələrində effektiv servis xidməti yaradır. Bu da nəticə etibarı ilə firmaların rəqabət qabiliyyətini yüksəldir və onlar  üçün  mənfəət  artımını  təmin  edir. 

YOXLAMA SUALLAR:

1. Konsepsiya nədir?

2. «Dəqiq vaxtında» logistik konsepsiyasının mahiyyəti nədir?

3. «Dəqiq vaxtında» konsepsiyasına əsaslanan mikrologistik sistemlər hansılardır?

4. MRP sisteminin əsas məqsədini nədə görürsünüz?

5. MRP2 sisteminin strukturu və onların səciyyəvi cəhətləri 
6. DRP sisteminin müsbət və mənfi cəhətlərini xarakterizə edin
7. «LEAN PRODUCTİON» mikrologistik konsepsiyasının iqtisadi mahiyyətini açıqlayın?

8. Logistikaya qoyulan əsas tələblər hansılardır?

